
 Ma’lumki mamlakatimiz bioxilma-xilligi o‘simlik 

turlariga nihoyatda boy. Ular nafaqat biologik boylik, 

balki sanoatda, dorishunoslikda va xo‘jalik sohalarining 

boshqa tarmoqlarida ham keng qo‘llaniladi. Ana 

shunday o‘simliklardan biri amarant (Amaranthus. L.) 

dir. Maqolada amarant o‘simligining biologik tabiatini 

kimyoviy tarkibiga bog’liqligi va tabiiy dorivorlik 

xususiyatlari haqidagi ilmiy, ilmiy-ommabop adabiyot 

manbalarida keltirilgan ma’lumotlar taxlil qilish 

haqidagi tushunchalar berilgan.  

KEY WORDS 

amarant, biogaz, amarant moyi, 

amarant bo‘tqasi, diabet. 

 

Xorij tibbiyotida amarantning shifobaxsh xususiyatlari keng targ‘ib etilmoqda. 

O‘zbekistonda amarantning ba’zi turlari ayrim xususiyatlarini ilk bor tadqiq etish o‘tgan 

asrning 90-yillaridan boshlab prof. K.S.Safarov, prof.I.R.Asqarov, dots.N.X.To‘xtaboevlar 

tomonidan olib borilgan bo‘lsada, uning kimyoviy tarkibi, farmatsevtika va tibbiyotdagi 

muhim qirralari chuqur o‘rganilmagan [1,2].  

Amarant moyi tibbiyotda xolesterinni biosintez qilishda; organizmni radionuklid, og‘ir 

metal tuzlaridan tozalashda; yuqumli kasalliklar, gerpes, psoriaz, vitiligo, neyrodermit, 

ekzema, atopik dermatit, oshqozon-ichak yaralari, qandli diabet, jigar xastaligi, siydik-jinsiy 

organlarining shamollashi, ateroskleroz, anemiya, avitaminoz, stenokardiya, gipertoniya, 

onkologik va yurak qon-tomirlari xastaliklaridagi muammolarni xal qilishda keng 

foydalaniladi. Immunitetni keskin oshiradi, kamqonlikka qarshi kurashda tengsiz vosita 

hisoblanadi. 

Amarant urug‘lari moy va skvalen manbasi bo‘lib xizmat qiladi. Farmatsevtika sanoati 

uchun zarur bo‘lgan skvalen akula va kitlarning jigaridan olib kelingani holda, bu moddalar 

amarant moyida ko‘p miqdorda mavjudligi (8%) yana ushbu moyda inson salomatligi uchun 

zarur dorivor xususiyatlarga ega bo‘lgan fitosterollar va boshqa moddalar mavjudligi fanga 

ayon bo‘lgach, amarant moyiga e’tibor keskin kuchaydi. Amarant moyida to‘yinmagan yog‘ 

kislotalari 77% ni tashkil etib, ularning 50% i linol va linolen kislotalaridir. Moydagi 

tokoferollar shaklidagi E vitamini   antioksidant ta’sirga ega, qondagi xolesterin miqdorini 

kamaytirish xususiyatiga ega. Moy yana rutin va vitamin R tutadi, antimikrob va fungitsid 

xossalariga ega [3,4]. 

2013 yildan boshlab Vazirlar Mahkamasi huzuridagi Fan va Texnologiyalarni 

rivojlantirishni muvofiqlashtirish qo‘mitasi buyurtmasi bilan Andijonlik olimlar bu noyob 

dorivor o‘simlikni atroflicha o‘rganishga kirishdilar. O‘zbekistonda mavjud va xorijdan 

keltirilgan amarant turli navlari sinalib, ulardan eng samaradorlari ajratib olindi. O‘zR 

Bioorganik kimyo instituti va O‘simlik moddalari kimyosi institutlari olimlari bilan 

hamkorlikda olib borilgan tadqiqotlar O‘zbekiston sharoitida yetishtirilgan amarant tarkibi 

foydali elementlarga yanada boyligi isbotladi.  

Germaniyadan olib kelingan, “AEN Engineering GmbH & Co. KG” kompaniyasining 

moyni sovuq holda siqib oluvchi maxsus press uskunasi yordamida mahalliy sharoitda 

yetishtirilgan amarant donidan moy ajratib olindi va moy tarkibida yuqori darajada skvalen 

hamda boshqa bir qator foydali moddalar borligi aniqlandi. Dastlabki tadqiqotlar O‘zbekiston 

amaranti moyi tarkibida skvalen miqdori akula jigaridagiga qaraganda 8-10 marta 

yuqoriligini ko‘rsatdi. Moy tarkibida 12 % skvalen va yuqorida sanab o‘tilgan boshqa bir qator 

foydali moddalar borligi aniqlandi. Eng qizig‘i kunjarada boyitilgan skvalen miqdori 42 % ga 

borishi aniqlandi va O‘zR FA O‘simlik moddalari instituti professori S.D.Gusakova bu holatni 

kashfiyot deb baholadi. 

Andijonda yetishtirilgan amarant moyini gaz xromatografiyasi usulida tekshirib, 

Omega-3 va Omega-6 to‘yinmagan yog‘ kislotalariga boyligi aniqlandi. Bu esa tibbiyotda 

noyob dorivor modda sifatida mahalliy sharoitda ishlab chiqariladigan amarant moyining 

qo‘llanish istiqbollarni belgilab beradi.  

Hozirda amarant moyi onkologik va yurak-qon tizimidagi muammolar, ishemik 

kasalliklar, organizmni radionuklid, og‘ir metal tuzlaridan tozalash, infeksion kasalliklar, 

gerpes, psoriaz, vitiligo, neyrodermit, ekzema, atopik dermatit, oshqozon-ichak yaralari, qand 

diabeti, jigar xastaligi, siydik-jinsiy organlar shamollashi, ateroskleroz, anemiya, avitaminoz, 

stenokardiya, gipertoniya kabilarda va immunitetni keskin oshirish  vositasi sifatida keng 

qo‘llanilmoqda. Amarant moyi  o‘simlik va hayvon yog‘lari ichida yuqori sifatga,  chakanda 

(oblepixa) moyidan barcha ko‘rsatkichlari bo‘yicha 2 marta ko‘p afzallikka ega va shu sifat 

bo‘yicha nurlanish kasalligini kompleks davolashda qo‘l keladi [5,6]. 

Amarant moyida tarkibida skvalen moddasi mavjudligi aniqlangani davrimizning muhim 

kashfiyotlaridan biri desak yanglishmaymiz. Tibbiyotda alohida ahamiyatga ega bu modda 

1906 yili Yaponiyalik olim Mitsumaro Sudjimoto tomonidan dengiz tubida yashovchi akula 

jigaridan ilk bor ajratib olingan (lot. squalus – akula). Ma’lum bo‘lishicha, dengizning 

yetarlicha chuqurligida akulalarning gipoksiya (kislorod o‘ta kam bo‘lgan muhit) sharoitida 

yashashi uchun skvalen o‘ta muhim.  

Skvalendan onko- va kardiokasalliklarning profilaktikasi uchun steroid gormonal 

preparatlari olishda, kosmetikada foydalanish mumkin. Farmatsevtika sanoati uchun zarur 

bo‘lgan skvalen akula va kitlarning jigaridan olib kelingani holda, bu moddalar amarant 

moyida ko‘p miqdorda mavjudligi (amarantda-8%, zaytun moyida-0,7%), yana ushbu moyda 

inson salomatligi uchun zarur dorivor xususiyatlarga ega bo‘lgan fitosterollar va boshqa 

moddalar mavjudligi fanga ayon bo‘lgach, amarant moyiga e’tibor keskin kuchaydi. Amarant 

moyida to‘yinmagan yog‘ kislotalari to‘yingan yog‘ kislotalariga nisbatan ko‘p. Moydagi 

tokoferollar shaklidagi Ye vitamini antioksidant ta’sirga ega, qondagi xolesterin miqdorini 

kamaytirish xususiyatiga ega. Moy yana rutin va vitamin R tutadi, antimikrob va fungitsid 

xossalariga ega. 

Hozirda amarant moyi xolestrinni biosintez qilishda, onkologik va yurak qon-

tomirlaridagi muammolar, ishemik kasalliklar, organizmini radionuklid, og‘ir metal tuzlaridan 

tozalash, infeksion kasalliklar, gerpes, psoriaz, vitiligo, neyrodermit, ekzema, atopik dermatit, 

oshqozon-ichak yaralari, qand diabeti, jigar xastaligi, siydik-jinsiy organlar shamollashi, 

ateroskleroz, anemiya, avitaminoz, stenokardiya, gipertoniya kabilarda va immunitetni keskin 

oshirish vositasi sifatida keng qo‘llanilmoqda. 

Amarantning xalq xo‘jaligidagi iqtisodiy ahamiyati beqiyos. Hozirgi vaqtda 

amarantning moyi bilan birgalikda amarant uni, barglari, ildizi, kunjarasini qimmatbaho 

vitaminli dorivor vositalar sifatida eksport qilish istiqbollari o‘rganilmoqda. 

 Amarant doni skvalen, tokotrienollar va Omega-3,6,9 ga egaligi tibbiyotda ko‘plab 

kasalliklarni davolashda qo‘l keladi. 

 Amarant moyidan yurak-qon tomirlari kasalliklarini davolashda va xolesterin 

darajasini samarador kamaytirishda keng foydalaniladi  

 Amarant glyuten saqlamaydi 

 Amaranta yuqori darajadagi o‘simlik to‘qimalaridan iborat 

Amarant donidan shifobaxsh minipopkorn tayyorlash mumkin 

